
Visoki  predstavnik  Inzko  na
obilježavanju stogodišnjice u
Beču: Pomirenje je moguće

Visoki predstavnik Valentin Inzko danas je u Državnoj operi u
Beču  prisustvovao  ceremoniji  na  najvišem  nivou  kojom  je
obilježena stogodišnjica uspostave Republike Austrije. Nakon
raspada  Austro-Ugarske  Monarhije,  uspostavljeno  je  nekoliko
država,  uključujući  Austriju,  Čehoslovačku,  Mađarsku  i
Jugoslaviju. Austrija obilježava taj dan 12. novembra.

Godine  1945.,  28  godina  kasnije,  Austrija  je  morala  biti
ponovo uspostavljena kao suverena država nakon sedam godina
nacističke  diktature  tokom  kojih  nije  postojala.  Ta  druga
prilika je iskorištena da se sve uradi zajedno i sada je
Austrija jedna od najbogatijih zemalja na svijetu, izjavio je
tim povodom visoki predstavnik.

Visoki predstavnik Inzko u nedjelju je svjedočio simboličnom
činu  pomirenja  u  Gracu.  Anita  Hohenberg,  praunuka
austrougarskog nadvojvode Franca Ferdinanda, rukovala se sa
Branislavom Principom, pranećakom Gavrila Principa. Sin Franca
Ferdinanda, Maks, već ranije je u pismu oprostio Principu.
“Taj simbolični čin nas podsjeća na prošlost, ali istovremeno
služi i kao dokaz danas da pomirenje jeste i mora biti moguće
ako  se  svi  ponašamo  kao  ljudi,”  zaključio  je  visoki
predstavnik.

